საქართველოს მთავრობის განკარგულება №
2019 წლის ---- დეკემბერი
ქ. თბილისი
ძალადობის მსხვერპლი ბავშვებისთვის ფსიქოლოგიურ-სოციალური მომსახურების ცენტრის კონცეფციაზე მომუშავე უწყებათაშორისი სამუშაო ჯგუფის შექმნისა და დებულების დამტკიცების თაობაზე

მუხლი 1.
„საქართველოს მთავრობის სტრუქტურის, უფლებამოსილებისა და საქმიანობის წესის შესახებ“ საქართველოს კანონის 29-ე მუხლის შესაბამისად, დამტკიცდეს ძალადობის მსხვერპლი ბავშვებისთვის ფსიქოლოგიურ-სოციალური მომსახურების ცენტრის კონცეფციაზე მომუშავე უწყებათაშორისი სამუშაო ჯგუფი (შემდგომში - სამუშაო ჯგუფი) შემდეგი შემადგენლობით:

საქართველოს მთავრობის ადმინისტრაციის სამდივნოს ადამიანის უფლებათა დაცვის საკითხებში (სამსახურის) უფროსი - სამუშაო ჯგუფის თავმჯდომარე;

საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის მოადგილე - სამუშაო ჯგუფის წევრი;

საქართველოს შინაგან საქმეთა მინისტრის მოადგილე - სამუშაო ჯგუფის წევრი;

საქართველოს იუსტიციის მინისტრის მოადგილე - სამუშაო ჯგუფის წევრი;
 
საქართველოს განათლების, მეცნიერების, კულტურისა და სპორტის მინისტრის მოადგილე - სამუშაო ჯგუფის წევრი;

სსიპ - ადამიანით ვაჭრობის (ტრეფიკინგის) მსხვერპლთა, დაზარალებულთა დაცვისა და დახმარების სახელმწიფო ფონდის დირექტორი/დირექტორის მოადგილე - სამუშაო ჯგუფის წევრი.

სსიპ - სოციალური მომსახურების სააგენტოს დირექტორი/დირექტორის მოადგილე - სამუშაო ჯგუფის წევრი;

სსიპ - ლევან სამხარაულის სახელობის სასამართლო ექსპერტიზის ეროვნული ბიუროს უფროსი/უფროსის მოადგილე - სამუშაო ჯგუფის წევრი.


სამუშაო ჯგუფის მუშაობაში, სათათბირო ხმის უფლებით, მონაწილეობა ეთხოვოთ:

საქართველოს გენერალურ პროკურატურას;

საქართველოს იუსტიციის უმაღლეს საბჭოს;

სსიპ - იურიდიული დახმარების სამსახურს;

საქართველოს სახალხო დამცველს (სახალხო დამცველის აპარატს);

საქართველოში გაეროს ბავშვთა ფონდის წარმომადგენლობას;

ევროპის საბჭოს ოფისი საქართველოში.


მუხლი 2.
დადგენილების პირველ მუხლში მითითებულ უწყებებს/ორგანიზაციებს ეთხოვოთ, სამუშაო ჯგუფის თავმჯდომარეს 10 დღის ვადაში წარუდგინონ სამუშაო ჯგუფის წევრის კონკრეტული კანდიდატურები. 

მუხლი 3.
დამტკიცდეს სამუშაო ჯგუფის თანდართული დებულება.

მუხლი 4.
დადგენილება ამოქმედდეს გამოქვეყნებისთანავე.


პრემიერ-მინისტრი                                                                                                              გიორგი გახარია




ძალადობის მსხვერპლი ბავშვებისთვის ფსიქოლოგიურ-სოციალური მომსახურების ცენტრის კონცეფციაზე მომუშავე უწყებათაშორისი სამუშაო ჯგუფის დებულება

მუხლი 1. ზოგადი დებულებანი
1. ეს დებულება განსაზღვრავს ძალადობის მსხვერპლი ბავშვებისთვის ფსიქოლოგიურ-სოციალური მომსახურების ცენტრის კონცეფციაზე მომუშავე უწყებათაშორისი სამუშაო ჯგუფის (შემდგომში - სამუშაო ჯგუფი) მიზნებს, ამოცანებს, უფლებამოსილებასა და საქმიანობის წესს.
2. სამუშაო ჯგუფი თავის საქმიანობაში ხელმძღვანელობს საქართველოს კონსტიტუციით, საქართველოს საერთაშორისო ხელშეკრულებებითა და შეთანხმებებით, საქართველოს საკანონმდებლო და კანონქვემდებარე ნორმატიული აქტებითა და ამ დებულებით.
3. სამუშაო ჯგუფი იქმნება 2 წლის ვადით.	Comment by Ana Buchukuri: სამსჯელოა ვადა. 

ნებისმიერ შემთხვევაში, მიზანშეწონილია, რომ სამუშაო ჯგუფის მოქმედების ვადა იყოს უფრო ხანგრძლივი, ვიდრე პილოტირების მონიტორინგის შედეგების წარდგენის დედლაინი, ვინაიდან, ჯგუფს შესაძლოა დასჭირდეს დამატებითი მუშაობა მონიტორინგის შედეგების მიხედვით.


მუხლი 2. სამუშაო ჯგუფის მიზნები და ამოცანები
1. სამუშაო ჯგუფის მიზანია ძალადობის მსხვერპლი ბავშვებისთვის ფსიქოლოგიურ-სოციალური მომსახურების ცენტრის (შემდგომში - ცენტრი) კონცეფციის შემუშავება და ცენტრის საპილოტე პროექტის დანერგვის შემდგომი პროცესის მონიტორინგი.
2. ამ მუხლის პირველ პუნქტში მითითებული მიზნის მისაღწევად, სამუშაო ჯგუფის ამოცანაა, განსაზღვროს:
ა) ცენტრის ბენეფიციართა დეფინიცია;
ბ) ცენტრის ბენეფიციართა ასაკობრივი სამიზნე ჯგუფები;
გ) ცენტრის მომსახურებას დაქვემდებარებული კონკრეტული საქმეების კატეგორიები;
დ) ცენტრის წარმატებული ფუნქციონირებისათვის საჭირო პროცედურები.
3. სამუშაო ჯგუფი ცენტრის კონცეფციას არაუგვიანეს 2020 წლის 1 აპრილისა წარუდგენს გაეროს ბავშვის უფლებათა კონვენციის განხორციელებისა და ბავშვთა უფლებების საკითხებზე მომუშავე უწყებათაშორის კომისიას, შემდგომი რეაგირების მიზნით. 	Comment by Ana Buchukuri: ვადა სამსჯელოა. 
4. სამუშაო ჯგუფი უზრუნველყოს ცენტრის საპილოტე პროექტის დანერგვის შემდგომი პროცესის მონიტორინგს და მონიტორინგის შედეგებს წარუდგენს გაეროს ბავშვის უფლებათა კონვენციის განხორციელებისა და ბავშვთა უფლებების საკითხებზე მომუშავე უწყებათაშორის კომისიას, არაუგვიანეს 2020 წლის 31 დეკემბრისა.	Comment by Ana Buchukuri: ვადა სამსჯელოა.

მუხლი 3. სამუშაო ჯგუფის უფლებამოსილება
დასახული მიზნებისა და ამოცანების განსახორციელებლად სამუშაო ჯგუფი:
ა) უფლებამოსილია, კანონმდებლობით დადგენილი წესით, საქართველოს სახელმწიფო ორგანოებიდან და დაწესებულებებიდან გამოითხოვოს თავისი საქმიანობისათვის საჭირო ინფორმაცია;
ბ) უფლებამოსილია, მოიწვიოს დამოუკიდებელი ექსპერტები თავის კომპეტენციაში შემავალი საკითხების შესწავლისა და სათანადო რეკომენდაციების შემუშავებისა და ანგარიშების მომზადების მიზნით;
გ) უფლებამოსილია, განახორციელოს სხვა საქმიანობა, რომელიც ამ დებულებაში პირდაპირ არ არის მითითებული, მაგრამ აუცილებელია სამუშაო ჯგუფის ამოცანების შესასრულებლად.


მუხლი 4. სამუშაო ჯგუფის საქმიანობის წესი
1. სამუშაო ჯგუფის საქმიანობას ხელმძღვანელობს და მის სხდომებს წარმართავს სამუშაო ჯგუფის თავმჯდომარე.
2. სამუშაო ჯგუფის თავმჯდომარე უფლებამოსილია, დანიშნოს სამუშაო ჯგუფის მდივანი.
3. სამუშაო ჯგუფის სხდომები თავმჯდომარის მოწვევით ტარდება საჭიროებისამებრ, მაგრამ არანაკლებ კვარტალში ერთხელ.   
4. სამუშაო ჯგუფის სხდომა უფლებამოსილია, თუ მას ესწრება სამუშაო ჯგუფის წევრთა ნახევარზე მეტი.
5. სამუშაო ჯგუფის გადაწყვეტილება მიიღება დამსწრე წევრთა ხმების უმრავლესობით. ხმების თანაბრად გაყოფის შემთხვევაში, გადამწყვეტია სამუშაო ჯგუფის თავმჯდომარის ხმა.
6. სამუშაო ჯგუფის თავმჯდომარის მოწვევით სამუშაო ჯგუფის საქმიანობაში, სათათბირო ხმის უფლებით, შეიძლება მონაწილეობდნენ არასამთავრობო სექტორისა და საერთაშორისო ორგანიზაციების წარმომადგენლები.
7. სამუშაო ჯგუფის სხდომა ფორმდება ოქმით, რომელსაც ხელს აწერენ სამუშაო ჯგუფის თავმჯდომარე და მდივანი.
8. სამუშაო ჯგუფის საქმიანობის ადმინისტრირებას, ორგანიზაციულ და ანალიტიკურ მხარდაჭერას უზრუნველყოფს საქართველოს მთავრობის ადმინისტრაციის ადამიანის უფლებათა დაცვის სამდივნო (სამსახური).






განმარტებითი ბარათი

„ძალადობის მსხვერპლი ბავშვებისთვის ფსიქოლოგიურ-სოციალური მომსახურების ცენტრის კონცეფციაზე მომუშავე უწყებათაშორისი სამუშაო ჯგუფის შექმნისა და დებულების დამტკიცების თაობაზე“


ინფორმაცია პროექტის შესახებ
განკარგულების პროექტი ითვალისწინებს ძალადობის მსხვერპლი ბავშვებისთვის ფსიქოლოგიურ-სოციალური მომსახურების ცენტრის კონცეფციაზე მომუშავე უწყებათაშორისი სამუშაო ჯგუფის შექმნას შემდეგი ძირითადი შემადგენლობით: საქართველოს მთავრობის ადმინისტრაციის სამდივნოს ადამიანის უფლებათა დაცვის საკითხებში (სამსახურის) უფროსი - სამუშაო ჯგუფის თავმჯდომარე; საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის მოადგილე; საქართველოს შინაგან საქმეთა მინისტრის მოადგილე; საქართველოს იუსტიციის მინისტრის მოადგილე; საქართველოს განათლების, მეცნიერების, კულტურისა და სპორტის მინისტრის მოადგილე; სსიპ - ადამიანით ვაჭრობის (ტრეფიკინგის) მსხვერპლთა, დაზარალებულთა დაცვისა და დახმარების სახელმწიფო ფონდის დირექტორი/დირექტორის მოადგილე; სსიპ - სოციალური მომსახურების სააგენტოს დირექტორი/დირექტორის მოადგილე; სსიპ - ლევან სამხარაულის სახელობის სასამართლო ექსპერტიზის ეროვნული ბიუროს უფროსი/უფროსის მოადგილე. 

პროექტი ასევე ითვალისწინებს სამუშაო ჯგუფში სათათბირო ხმის უფლებით შემდეგი უწყებების მონაწილეობას: საქართველოს გენერალური პროკურატურა; საქართველოს იუსტიციის უმაღლესი საბჭო; სსიპ - იურიდიული დახმარების სამსახური; საქართველოს სახალხო დამცველი (სახალხო დამცველის აპარატი); საქართველოში გაეროს ბავშვთა ფონდის წარმომადგენლობა და ევროპის საბჭოს ოფისი საქართველოში. 

გარდა ამისა, სამუშაო ჯგუფის თავმჯდომარის მოწვევით სამუშაო ჯგუფის საქმიანობაში, სათათბირო ხმის უფლებით, შეიძლება მონაწილეობდნენ არასამთავრობო სექტორისა და საერთაშორისო ორგანიზაციების წარმომადგენლები. 

სამუშაო ჯგუფის მიზანია ძალადობის მსხვერპლი ბავშვებისთვის ფსიქოლოგიურ-სოციალური მომსახურების ცენტრის (შემდგომში - ცენტრი) კონცეფციის შემუშავება და ცენტრის საპილოტე პროექტის დანერგვის შემდგომი პროცესის მონიტორინგი.

ინფორმაცია ევროკავშირის სამართლებრივი აქტის შესახებ
პროექტით გათვალისწინებული ცენტრის შექმნა არ წარმოადგენს საქართველოს მიერ პირდაპირ აღებულ საერთაშორისო ვალდებულებას. ამგვარი მოდელის შექმნა გამომდინარეობს ბავშვის საუკეთესო ინტერესებიდან, რაც, თავის მხრივ, წარმოადგენს ბავშვთა უფლებების სფეროში სახელმძღვანელო პრინციპს.  

პროექტის მიღებით გამოწვეული საფინანსო-ეკონომიკური შედეგების გაანგარიშება
სამუშაო ჯგუფის მიერ კონცეფციის შემუშავება და ცენტრის საპილოტე პროექტის დანერგვის შემდგომი პროცესის მონიტორინგი არ საჭიროებს დამატებითი სახსრების გამოყოფას სახელმწიფო ბიუჯეტიდან. გარდა ამისა, საპილოტე პროექტი განხორციელდება დონორი ორგანიზაციების მხარდაჭერით.	Comment by Ana Buchukuri: მხარდაჭერის კონკრეტული ოდენობა დამოკიდებული იქნება ჯგუფის მიერ დაიდენტიფიცირებულ საჭიროებებზე.

პროექტის მოსალოდნელი შედეგები
სსიპ - ადამიანით ვაჭრობის (ტრეფიკინგის) მსხვერპლთა, დაზარალებულთა დაცვისა და დახმარების სახელმწიფო ფონდის ბაზაზე, საპილოტე რეჟიმში ფუნქციონირებას დაიწყებს ძალადობის მსხვერპლი ბავშვების ფსიქოლოგიურ-სოციალური მომსახურების ცენტრები (სავარაუდო ლოკაციები - ქ. თბილისი და ქ. ქუთაისი). აღნიშნული ცენტრების მიზანი იქნება ძალადობის მსხვერპლ ბავშვს შესთავაზოს ფსიქოლოგიურ-სოციალური რეაბილიტაცია, ასევე მომსახურება უზრუნველყოფს სხვადასხვა უწყების კოორდინირებულ რეაგირებას იმისთვის, რომ გამოძიების პროცესში მოხდეს მეორეული ვიქტიმიზაციის თავიდან აცილება; შეიქმნება  ბავშვზე მორგებული, მულტიდისციპლინარული და მულტისექტორული მიდგომა, რომელიც „ერთი ფანჯრის პრინციპით“ მოახდენს მსხვერპლის ფსიქოლოგიურ-სოციალურ რეაბილიტაციას.

წარმოდგენილი პროექტის მიხედვით, სამუშაო ჯგუფი ცენტრის კონცეფციას და ცენტრის საპილოტე პროექტის დანერგვის შემდგომი პროცესის მონიტორინგის შედეგებს წარუდგენს საქართველოს მთავრობის 2016 წლის 13 დეკემბრის №550 დადგენილებით შექმნილ „გაეროს ბავშვის უფლებათა კონვენციის განხორციელებისა და ბავშვთა უფლებების საკითხებზე მომუშავე უწყებათაშორის კომისიას“, რომელიც, თავის მხრივ, წარმოადგენს ადამიანის უფლებების უწყებათაშორისი საბჭოს (თავმჯდომარეობს საქართველოს პრემიერ-მინისტრი) თემატურ სამუშაო ჯგუფს.

პროექტის განხორციელების ვადები
[bookmark: _GoBack]პროექტის მიხედვით სამუშაო ჯგუფი იქმნება 2 წლით.

პროექტის ავტორი და წარმდგენი
პროექტის ავტორი და წარმდგენია საქართველოს მთავრობის ადმინისტრაცია.

